
Annotatsiya. Ushbu maqolada globallashuv va raqgamli tsivilizatsiya sharoitida shaxsning ma’naviy begonalashuvi
fenomeni ilmiy-falsafiy jihatdan tahlil gilinadi. Madaniy chegaralarning zaiflashuvi, ommaviy madaniyatning
kuchayishi va ragamli muhit ta’siri insonning ma’naviy o‘zligidan uzoqlashuviga olib kelishi ko‘rsatiladi. Ma’naviy-
axloqiy qadriyatlarning izdan chiqishi shaxs identifikatsiyasi va ijtimoiy barqarorlikka salbiy ta’sir qilishi
asoslanadi. Begonalashuvning subyekt, obyekt va vositalari izohlanib, uning kuchayishida texnika-texnologiya
rivojining o‘rni yoritiladi.

Kirish. Globallashuv XXI asrda insoniyat taraqqiyotining asosiy tendensiyalaridan biri
sifatida jamiyatning barcha sohalariga chuqur ta’sir ko‘rsatmoqda. Axborot-kommunikatsiya
texnologiyalarining jadal rivojlanishi, madaniy - siyosiy ochiqlik va iqtisodiy integratsiya
jarayonlari insonning dunyoqarashi, qadriyatlari va ma’naviy mohiyatini yangi sharoitga
moslashishga majbur etmoqda. Shu bilan birga, globallashuv shaxs ma’naviyatidagi
o‘zgarishlarni tezlashtirib, uning o‘z-o‘zini anglashi, madaniy identifikatsiyasi va ijtimoiy

munosabatlardagi rolini qayta shakllantirmoqgda. Bu jarayonning eng muhim oqibatlaridan biri
— ma’naviy begonalashuv fenomeni hisoblanadi.

Adabiyotlar tahlili va metodologiya. Zamonaviy globallashuv va raqamli sivilizatsiya
sharoitida inson ma’naviyatining transformatsiyasi, uning ichki dunyosi va ijtimoiy mohiyatida
yuz berayotgan o‘zgarishlar falsafa, sotsiologiya, psixologiya va madaniyatshunoslik uchun
dolzarb muammoga aylandi. Tezkor axborot oqimi, virtual muhitning kengayishi va texnokratik
munosabatlar inson ongida begonalashuv jarayonlarini kuchaytirib, shaxsning ma’naviy
tayanchlarini zaiflashtirmoqda.

Ma’naviyat insoniyatning ma’naviy qadriyatlari, ma’no izlash qobiliyati, ijtimoiy-axloqiy
normalar va madaniy asoslar majmuasini anglatadi. Begonalashuv esa subyektning oz
mohiyatidan, jamiyatdan, madaniyatdan yoki o‘z ongidan chetlashishini ifodalaydi. Ma'naviy
begonalashuv insonning ma’no, qadriyat va magqsadlar bilan bog'liq ichki muvozanatini
yo‘qotishi, 0‘z-o‘zidan yiroqlashishi, madaniy manbalarga befarq bo‘lib qolishi bilan
xarakterlanadi.

Falsafada bu jarayon Gegelda ruhning o‘z-o‘ziga qaytishi uchun zarur bosqich sifatida,
Marksda esa ijtimoiy-igtisodiy munosabatlarning maxsuli sifatida, ekzistensializmda insonning
0‘z mohiyati va mavjudlik ma’nosidan uzoqlashuvi sifatida talqin gilinadi.

K.G.Yung nazariyasiga ko‘ra begonalashuv zamonaviy jamiyatda yaqinlashib kelayotgan
falokat darajasiga aylanmoqda [1]. Begonalashtirish masalalari E.Fromm nazariyasida ham
muhim o'rin tutadi, u tarixiy jarayonning keyingi yo‘nalishini ikki qarama-qarshi, ammo bir-
biriga bog'liq jihatlar — begonalashtirish va erkinlikni belgilaydi, deb hisoblaydi. Bu uning
“Ozodlikdan qochish: inson o‘zi uchun” asarida tahlil gilinadi.

Taraqqiyot bilan erkinlik doimiy ravishda oshib borishiga qaramay, shaxsning ham
olamdan uzoqlashish darajasi oshib boradi [2]. E.Fromm “begonalashtirishning ekzistensial
jihatiga e’tibor garatib, —Begonalashuv barcha qadriyatlarni qayta baholash jarayoniga olib
keladi” deydi. E.Frommning qarashlarida aksariyat insonlar begonalashuv hodisasini shaxsning
subyektiv holati yoki jamiyatdagi obyektiv pozitsiyasi ekanligini tushunishmaydi. Bu so‘z
aytilganda, odamlar unga hayrat va qo‘rquv bilan qarashadi. Kimlardir uchun bu shunchaki
haddan ziyod bir tomonlama fanatik qarashlar bilan bog‘liq assosiatsiyalar natijasida kelib
chigadigan stereotiplardir.

E.Fromning fikriga ko‘ra, —begonalashuv so‘zi dastlab ruhiy kasal (insane - aqldan
ozgan) inson ma’'nosini anglatgan. Fransiyada “aliene” va Ispaniyada esa “alienado” - bu mutlaq
begonalashgan, psixotik insonni belgilash uchun ishlatilgan eski atamalardir [3]. Begonalashuv
g‘oyasini qayta anglash uchun irratsionalizm, freydizm, ekzistensializm g‘oyalari ham xizmat
qildi. F.Nitsshening fikriga ko‘ra begonalashuvni paydo bo‘lishining muhim sabablari, oz
asoslariga ko‘ra qaramlik hukmron bo‘lgan axloq normalarida deb bilgan. Uning fikriga ko‘ra
bunga yorqgin misol xristian dinidir, chunki har qanday ko‘rinishdagi e’tiqod o‘zidan voz
kechish, o‘zidan begonalashishidir. Begonalashuv muammosini tahlil qilish jarayonida
F.Nitsshe inson erkinligi muammosiga alohida e’tibor qaratib, erkinlikni eng oliy insoniy
qadriyat sifatida ajratadi, unga erishgach esa inson yuqori darajadagi mas’uliyatni talab
giladigan garor qabul gilishning eng qiyin tanloviga duch keladi.

Erkin inson hagida F.Nitsshe shunday yozadi, uzoq, sinmaydigan iroda sohibi bo‘lgan,
0‘z tasarrufida uning ham shaxsiy qadr o‘lchovi bor, u o'z hurmatini ham va boshqalarga
nisbatan nafratlanish o‘lchovini ham ozi belgilaydi [4]. Uning fikricha, kishilarning ozod va

qullarga bo‘linishi saqlanib qolgan, chunki o‘zi uchun kunning uchdan ikki gismiga ega
bo‘lmagan shaxs oz mavqeyi va kasbidan qat’i nazar, qul hisoblanishi kerak. F.Nitsshe o‘zining
“Axlogning mohiyati” asarida begonalashuv muammosiga munosabatini aks ettiruvchi satrlar
bilan boshlaydi: “Biz o‘zimizga begonamiz, buning o‘ziga xos sababi bor. Biz ozimizni hech
qachon izlamaganmiz, bir kun kelib o‘zimizni topishimiz mumkin”. Biz zaruratga ko‘ra
o‘zimizga begona bo‘lib qolamiz, biz o‘zimizni tushunmaymiz, biz o‘zimizni boshqgalar bilan
aralashtirishimiz kerak, chunki biz uchun mavqe abadiy: Har kim o‘ziga nisbatan ko‘proq uzoq
- 0'zimizga nisbatan biz —bilguvchi emasmiz...” [5].

F.Nitsshe shaxsning jamiyatdan ajralib qolishi jarayonida yolg‘izlikni his qilishini
turlicha baholagan. Bir tomondan, u yolg'izlikda shifo, “Men”ini o‘zlikka qaytishini ko‘radi va
qayd etadiki: —mening barcha Zardushtiyligim yolg‘izlikka, yoki agar anglasam, poklikka
tegishli [6].

Muhokama. Globallashuv jarayoni madaniyatlar o‘rtasidagi an’anaviy chegaralarni
zaiflashtirib, yagona umumjahon madaniy makonining shakllanishiga zamin yaratmoqda. Bu
jarayon nafaqat axborot va texnologiyalarning erkin almashinuvi, balki simvolik, gadriyatli va
ma’naviy tartiblarning transformatsiyasi bilan ham xarakterlanadi. Ommaviy madaniyatning
ta’sir doirasi kengayayotgani holda, uning standartlashgan, tijoratlashgan va ko‘p hollarda
yuzaki shakllari mahalliy madaniy an’analarning o‘ziga xosligini so‘ndirishga moyildir. Natijada
madaniy tajribalarning bir xillashuvi (gomogenizatsiyasi) kuchayib, madaniy xilma-xillikning
barqarorligi xavf ostida qoladi.

Shu bilan birga, insonning ma’naviy dunyosi turli madaniy ta’sirlar oqimida yangi, kop
qatlamli va ko‘p markazli vogelikka duch keladi. Global axborot maydonida doimiy ravishda
o‘zgarib borayotgan qadriyatlar sistemasi shaxsning ma'naviy hududini beqarorlashtirishi,
uning identifikatsiya jarayonini murakkablashtirishi mumkin. Cheksiz madaniy signallar,
obrazlar va g'oyalar oqimida shaxs o‘zining aniq ma’naviy yo‘nalishini topishda qiyinchilik
sezadi, bu esa uning axloqiy mezonlar, hayotiy maqsad va ruhiy barqarorlik haqidagi
tasavvurlarida noaniqlikka sabab bo‘ladi.

Falsafiy nuqtai nazardan, bunday holat madaniyatning “ma’no manbalari’ning
tarqoqlashuvi va insonning o‘z madaniy mohiyati bilan alogasining susayishi sifatida talqin
qilinishi mumkin. Sotsiologik tahlil esa bu jarayonni global madaniy industriya, media
texnologiyalar va transmilliy gadriyatlar majmuasi ta’siridagi yangi turdagi begonalashuv
sifatida ko‘radi. Inson o‘zining tarixiy, milliy va ma’naviy ildizlaridan uzilib qolmasligi uchun
barqaror madaniy asoslar, tanqidiy fikrlash va ma’rifiy immunitet kabi omillarning rivoji
alohida ahamiyatga egadir.

Bizning nazarimizda globallashuv sharoitida shaxsning ma’naviy begonalashuvi insonni
tevarak-atrofni ongli tarzda idrok qilish, o‘zining qarashlari orqali individual va ijtimoiy
mavjudlikni asosi bo‘lgan ma’naviy-axloqiy, madaniy, diniy va boshqa qadriyatlar orqali fikr
yurita bilish, 0z-0'zini ongli tarzda anglay olish, erkinlikni qadriga yeta bilishlik, nohagqliklarga
qarshi ongli tarzda kurasha bilishlik kabi imkoniyatlarni beruvchi yuksak qobiliyat va integral
sifatning yo‘qolishidir. Yana bunga boshqacha ta’rif bersa ham bo‘ladi. Shaxsning ma’naviy
begonalashuvi inson xarakterida mujassam bo‘lgan ijobiy sifatlar, uning botiniy va zohiriy
dunyosining mukammalligi, iymon-e’tiqodining butunligi-yu, vijdonining uyg‘oqligi, ongli
tarzdagi barcha qarashlarining o‘rnini, salbiy sifatlar egallab, johillik xislatlari insonning butun

vujudini qamrab olishi va o‘ziga bo‘ysundirishi natijasida insonda shakllangan yuksak qobiliyat
va integral sifatlarning jaholat yo‘lida xizmat qilishidir

Natijalar. Shaxsning oz milliy, madaniy va ma’naviy o‘zligidan uzoqlashishi global
modernning eng muhim va salbiy oqgibatlaridan biri sifatida namoyon bo‘lmoqda. Global media-
maydon, transmilliy axborot ogqimi va ommaviy madaniyat bosimi ostida inson o‘zining
an’anaviy qadriyatlarini qayta ko‘rib chiqishga, ayrim hollarda esa ulardan voz kechishga
majbur bo‘ladi. Madaniy meros, tarixiy xotira va ma’naviy tayanch nuqtalari hal qiluvchi
ahamiyat kasb etuvchi sharoitda, shaxs ularning ta’sirini sekin-asta yo‘qotib boradi va o‘rniga
ko‘pincha noaniq, barqaror emas, tez ozgaradigan gadriyatlar tizimiga moslashishga harakat
qiladi. Bu jarayon madaniy-sivilizatsion identifikatsiyani murakkablashtiradi, shaxsning o‘zini
anglash mexanizmlarida ichki ziddiyatlar paydo bo‘lishiga sabab bo‘ladi.

Globallashuvning yangi bosqichi - ragamli transformatsiya - mazkur muammolarni
yanada chuqurlashtiradi. Internet muhiti, ijtimoiy tarmogqlar va virtual kommunikatsiya
shakllari inson faoliyatida real ijtimoiy munosabatlarning o‘rnini egallamoqda. Virtual
alogalarning mexanik, tezkor va yuzaki xususiyati insonning muloqot madaniyati, empatiya
qobiliyati va jamoaviy birlik hissiga salbiy ta’sir ko‘rsatadi. Muloqotning raqamlilashuvi
jismoniy hozirlik, ruhiy qo‘llab-quvvatlash va tajribalarning haqiqiy bo‘lishini kamaytiradi,
natijada shaxsning ijtimoiy realiga bo‘lgan hissi so‘nib boradi.

Bunday uzoqlashuv ruhiy izolyatsiyaning kuchayishi, ichki yolg‘izlikning o‘sishi, hayot
ma’'nosini yo‘qotish tendensiyalari, turg‘unlik va beqarorlik hissining paydo bo‘lishiga olib
kelishi mumkin. Ekzistensial falsafada ta’kidlanganidek, insonning o'z mohiyatidan uzilishi
uning mavjudlik ma’nosini yo‘qotishi bilan chambarchas bog‘liq. Ragamli muhitda inson
ko‘pincha simulyativ tajribalar, media-obrazlar va virtual obrazlar bilan o‘zaro munosabatda
bo‘ladi, bu esa uning 0z haqiqiy “Men”i bilan uchrashish imkoniyatini cheklaydi. Ekzistensial
krizisning kuchayishi, emotsional charchoq, psixologik beqarorlik va ijtimoiy fragmentatsiya
zamonaviy jamiyat uchun tizimli muammolar darajasiga ko‘tarilib bormoqda.

Shu bilan birga, ragamli muhit insonda “qobiqli identifikatsiya” — ya’ni tashqi
obrazlarga asoslangan, barqaror bo‘lmagan ozlik hissini shakllantirishi mumkin. Bu holat
shaxsning ichki mohiyati va tashqi virtual obrazi o‘rtasidagi ziddiyatni kuchaytirib,
begonalashuvning yangi turlarini yuzaga keltiradi. Natijada inson nafagat jamiyatdan, balki o'z
ruhiy olami, ma’naviy tayanchlari va hayotiy maqgsadlaridan ham wuzoqlashib borishi
ehtimoldan xoli emas.

Shaxsning ma’naviy begonalashuv holati murakkab tuzilishga ega bo‘lib, u bir gator
tarkibiy elementlarni o‘z ichiga oladi. Birinchidan, begonalashuv subyektlari — bu ma’naviy
begonalashuv jarayonini ma’lum magqsadlar, g‘oyaviy yondashuvlar yoki manfaatlar asosida
tashkillashtirayotgan, uning rivojlanishiga shart-sharoit yaratayotgan tashqi kuchlardir. Ular
siyosiy, iqtisodiy, mafkuraviy yoki madaniy markazlar sifatida namoyon bo‘lishi mumkin.

Ikkinchidan, ma’naviy begonalashuv obyektlari — bu ushbu ta’sir natijasida o'z
ma’naviy-axloqiy va madaniy o‘zligidan uzoqlashib borayotgan shaxslar yoki guruhlardir.
Begonalashgan subyekt o‘zining qadriyatlar tizimini yo‘qotib, o‘zligini anglash mexanizmlarida
izdan chiqishni boshlaydi.

Uchinchidan, begonalashuv vositasi sifatida ruhiy, axborotiy, mafkuraviy yoki hatto
jismoniy ta’sir shakllari ishtirok etadi. Texnologiyalar, ommaviy madaniyat obrazlari,

manipulyativ media vositalari va raqgamli muhitdagi simulyativ munosabatlar bu jarayonning
asosiy yo‘naltiruvchi kuchlaridan hisoblanadi.

Shaxsning ma’naviy begonalashuvi holatining rivojlanishi globallashuv jarayoni bilan
bevosita bog‘lig. Global madaniy almashinuvning tezlashuvi, ommaviy madaniyatning cheksiz
ta’siri, axborot oqimining ustuvorligi va madaniy me’yorlarning bir xillashuvi barcha xalqlar va
millatlarning ma’naviy hayotiga salbiy ta’sir ko‘rsatmoqda. Bu ta’sir natijasida milliy madaniyat
va ma’naviyatning o‘ziga xos jihatlari susayib, shaxsning identifikatsiyasida beqarorlik paydo
bo‘ladi.

Shaxs ma’naviy begonalashuvining o‘sishiga ta’sir etuvchi yana bir muhim omil —
zamonaviy texnika va texnologiyalarning jadal rivojlanishidir. Ragamli kommunikatsiya
vositalari, sun’iy intellekt, virtual muhitlar va media texnologiyalar insonning real tajribasini
gisqartiradi, uni virtual modellar bilan almashtiradi. Natijada insonning axloqiy anglash
qobiliyatiga, ma’'naviy dunyosiga va ijtimoiy munosabatlarga bo‘lgan munosabatida yuzakilik,
fragmentatsiya va instrumentallik kuchayadi.

Shunday qilib, shaxs ma’naviy begonalashuvi turli sotsiomadaniy omillarning o‘zaro
ta’siri natijasida shakllanadi va uning avj olishi global modern, texnokratiya va ragamli
sivilizatsiyaning dinamikasidan kuchli ravishda ta’sirlanadi.

Xulosa. Xulosa qilib aytganda, xalqg ma’'naviyatini izdan chiqarishga qaratilgan turli ichki
va tashqi ta’sirlar jamiyatning ma’naviy barqarorligiga jiddiy xavf soladi hamda shaxsdagi
ma’naviy begonalashuv jarayonlarining avj olishiga zamin yaratadi. Bunday begonalashuv,
avvalo, insonning o0z qadriyatlari, ma’naviy tayanchlari va axloqly mezonlaridan
uzoglashuviga, jamiyat bilan ma’naviy alogalarning susayishiga olib keladi.

Globallashuv sharoitida shaxsning ma’naviy begonalashuvi ijtimoiy, madaniy va axborot
oqimlarining haddan tashqari tezlashuvi natijasida yanada chuqurlashib bormoqda. Axborot
makonining cheksizligi, ommaviy madaniyat ta’sirining kuchayishi va ragamli muhitning inson
ruhiy dunyosiga bevosita ta’siri shaxsda ma’no yo‘qotish, nomuvofiq identifikatsiya va madaniy
o‘zlikdan uzoglashish kabi muammolarni keltirib chiqarmoqda.

Ma’'naviy begonalashuvning chuqurlashuviga jamiyatdagi turli ijtimoiy gatlamlarning
ma'naviy yo‘nalishlaridagi qarama-qarshiliklar, madaniy va axloqiy mezonlar birligining
zaiflashishi ham ta’sir ko‘rsatmoqda. Qadriyatlar tizimidagi parchalanish shaxsning axloqiy va
ma’naviy barqarorligiga salbiy ta’sir qilib, uning ichki dunyosida murakkab ziddiyatlarni
keltirib chiqaradi.

